
Satu singkapan batuan rijang telah ditemui di sebelah timur dan barat cerun potongan jalan raya di kilometer 38, lebuhraya
Gua Musang-Cameron Highland berhampiran Pos Belau pada kedudukan 4°45.056" utara dan 101°45.358" timur. Batuan rijang
ini memperlihatkan satah-satah perlapisan yang jelas dari bahagian bawah hingga atas teres potongan cerun. Lima log batuan telah
dibina dan sebanyak 65 sampel batuan rijang telah diambil dari singkapan sebelah timur. Berdasarkan kajian lapangan, tiga fasies
litologi telah dikenalpasti iaitu fasies selanglapis batu pasir dengan batu lumpur sama tebal, fasies selanglapis rijang dengan batu
lumpur dominan dan fasies rijang. Fasies selanglapis batu pasir dengan batu lumpur terletak di bahagian paling bawah jujukan
batuan. Batu pasir dan batu lumpur ini mempunyai ketebalan 15 ¢cm hingga 25 cm. Dalam fasies selanglapis rijang dengan batu
lumpur dominan, lapisan rijang mempunyai ketebalan antara 10 cm hingga 70 cm, manakala batu lumpur berketebalan 10cm hingga
40cm. Fasies rijang pula dicirikan oleh rijang berfosil radiolaria, berwarna kelabu kemerahan, berperlapisan setebal antara 0.5 cm
hingga 20 cm. Analisis mikropaleontologi daripada 11 sampel yang dipilih telah menghasilkan beberapa spesies fosil termasuklah
Pseudoalbaillella lomentaria Ishiga dan Imoto, Pseudoalbaillella sakmarensis Kozur, Pseudoalbaillella scalprata Holdsworth
dan Jones m. scalprata Ishiga, Pseudoalbaillella sp., Pseudoalbaillella sp. aff. Ps. longicornis Ishiga dan Imoto, Nazarovella
phlogides Wang sp. nov., Latentibifistul sp., Latentifistula sp. aff. L. crux Nazarov dan Ormiston, Entactinia cf. itsukaichiensis
Sashida dan Tonishi, Stigmosphaerostylus cf. pycnoclada Nazarov dan Ormiston, Stigmosphaerostylus sp.cf. S. itsukaichiensis
Sashida dan Tonishi, Quinqueremis robusta Nazarov dan Ormiston, Copicyntra sp., Tetraspongodiscus stauracantus Feng n. sp.,
Latentibifistula aff. asperspongiosa Sashida dan Tonishi, Ruzhencevispongus sp., Ruzhencevispongus uralicus Kozur dan Mostler,
Palaeolithocyclia pilata Feng n. sp., Palaeolithocyclia platta Feng n. sp., dan Spongosphaeradiscus shaiwaensis Wang. Himpunan
fosil ini secara umumnya mencadangkan usia Perm kepada batuan rijang di kawasan kajian.

